
ПРЕТСЕДАТЕЛОТ:  Г-дине генерален секретар, претседателе Башеску, ви 
благодарам многу на сите. За речиси шест децении НАТО Алијансата е надежта на 
светот кој оди кон слобода и правда, а се држи настрана од шеми на конфликти и 
страв. Во време на големи предизвици ги проширивме нашите идеали. Зазедовме 
став во одбраната – цврсти во одбраната, а им го понудивме ветувањето на НАТО 
на земји кои се подготвени напорно да работат и да се жртвуваат за членство. 
 
По означувањето на крајот на студената војна, НАТО им посака добредојде на 10 
слободни земји. Овие земји донесоа нови идеи, нов ентузијазам и нова енергија. 
Примањето на овие нови членки од страна на НАТО, ја направија Европа посилна, 
побезбедна и послободна. Овие земји ја направија нашата алијанса порелевантен 
фактор за опасностите со кои се соочуваме во новиот век.  
 
Во Букурешт каниме уште земји да ни се приклучат. Задоволен сум што алијансата 
се согласи да ги покани Албанија и Хрватска да станат членки на НАТО. Двете 
земји демонстрираа вештина и желба да обезбедат силни и континуирани 
придонеси во НАТО. И двете превзедоа предизвикувачки политички, економски и 
воени реформи. Тие распоредија свои сили во мисиите на НАТО. Албанија и 
Хрватска се подготвени за одговорностите што ги носи НАТО и ќе бидат 
исклучителни членки на алијансата. 
  
Жалиме што денес не беше постигнат консензус да се покани Македонија за 
членство во алијансата. Македонија оствари значајни реформи. Таа дава голем 



придонес во НАТО мисиите низ светот. Прашањето околу името треба брзо да се 
реши, за Македонија што поскоро да биде поканета како членка во НАТО. 
 
Во меѓувреме НАТО треба да го засили ангажманот со Македонија за да се радува 
на денот кога Македонија ќе најде место до членките на Атлантската алијанса. 
 
 Албанија, Хрватска и Македонија ја знаат разликата помеѓу добро и зло, бидејќи 
сите јасно се сеќаваат на лицето на злото. Овие нации својата слобода не ја земаат 
здраво за готово, бидејќи се уште се сеќаваат на животот без неа. Тие ја почитуваат 
напорната работа за градење демократија, бидејќи успеаја демократијата да ја 
оживеат во своите земји. 
 
Соединетите Американски Држави и сите членки на унијата силно ги поддржуваат 
аспирациите на народите на овие земји. И ветуваме дека ќе бидеме со нив додека и 
понатаму работат на реформите. Заедно ќе продолжиме да градиме стабилна, силна 
и слободна Европа. Ќе донесеме поголема стабилност во некогаш проблематичниот 
балкански регион. Ќе може да ги покажеме придобивките од пријателството со 
сили кои се залагаат за слобода.  
 
Вратите на НАТО треба да останат отворени за други држави во Европа кои со нас 
ја споделуваат љубовта кон слобода и кои се посветени на реформи и сакаат да ги 
зајакнат врските со трансатланската заедница. Земјите аспиранти за членство мора 
целосно и фер да ги ислушаме. Додека денес каниме нови членки, на сите ни е 
јасно дека проширувањето на унијата ќе продолжи.  
 
Алијансата отсекогаш ги прима оние кои се жртвуваат за да ги заштитат нашите 
нации и кои служат како миротворни сили. А тоа ја направи нашата алијанса силна 
и затоа НАТО останува најуспешната алијанса во историјата на човековата 
слобода. 
 
Честитки.  Ви благодарам. 
 


